
Triniaethau llysieuol a homeopathig — cyngor i
gleifion sy'n cael therapi gwrth-ganser

Mae'r daflen hon yn esbonio sut y gall triniaethau llysieuol neu ‘feddyginiaethau llysieuol' a
meddyginiaethau homeopathig effeithio ar eich therapi gwrth-ganser.

Argymhellion:

e Peidiwch & chymryd meddyginiaethau llysieuol neu feddyginiaethau homeopathig
tra'ch bod yn cael therapi gwrth-ganser.

e Peidiwch & chymryd meddyginiaethau llysieuol neu feddyginiaethau homeopathig yn
hytrach na meddyginiaethau confensiynol (presgripsiwn) ar gyfer canser.

Ynglyn & meddyginiaethau llysieuol

Mae meddyginiaethau llysieuol yn cynnwys cyfuniadau o rannau planhigion, fel dail,
blodau a gwreiddiau. Er bod planhigion yn naturiol, dyw hyn ddim yn golygu bod
meddyginiaethau llysieuol bob amser yn ddiogel i'w cymryd a gallan nhw gynnwys
cynhwysion a allai fod yn niweidiol i'r corff. Fel meddyginiaethau confensiynol, bydd
meddyginiaethau llysieuol yn effeithio ar y corff.

Y gwahaniaeth rhwng meddyginiaethau llysieuol a thriniaethau confensiynol

Mae meddyginiaethau confensiynol sydd ar gael yn y DU yn cael eu rheoleiddio gan yr
Asiantaeth Rheoleiddio Meddyginiaethau a Chynhyrchion Gofal lechyd (MHRA) ac maen
nhw wedi eu trwyddedu. | gael eu trwydded, mae meddyginiaethau confensiynol yn mynd
trwy brofion i sicrhau eu bod yn ddiogel, yn effeithiol ac yn bodloni safonau ansawdd.
Mae'r MHRA hefyd wedi rhoi trwyddedau i rhai meddyginiaethau llysieuol. Mae'r
meddyginiaethau llysieuol trwyddedig hyn wedi bodloni safonau diogelwch ac ansawdd.
Mae'r rhan fwyaf o feddyginiaethau llysieuol heb eu trwyddedu. Dydyn nhw ddim wedi cael
eu hasesu gan yr MHRA ar gyfer diogelwch ac ansawdd, ond maen nhw’n dal ar gael i'w
prynu. P'un a yw wedi'u trwyddedu neu heb eu trwyddedu:

e Does dim tystiolaeth ddibynadwy i ddangos y gall meddyginiaethau llysieuol drin, atal
neu wella unrhyw fath o ganser.

e Mae diffyg tystiolaeth o ansawdd da bod meddyginiaethau llysieuol yn ddiogel i'w
defnyddio pan fyddant yn cael eu defnyddio gyda thriniaethau canser confensiynol.

Sut gall meddyginiaethau llysieuol effeithio ar driniaeth gwrth-ganser

Gall rhai meddyginiaethau llysieuol fod yn niweidiol os ydych chi'n eu cymryd pan fyddwch
chi'n cael therapi gwrth-ganser. Er enghraifft, gallai meddyginiaeth llysieuol:

e achosi sgil-effeithiau a / neu achosi adwaith alergaidd.

e gwneud i'ch therapi gwrth-ganser beidio & gweithio cystal ag y dylai.

e cynyddu'r siawns o sgil-effeithiau neu achosi sgil-effeithiau annisgwyl o'ch therapi
gwrth-ganser. Gall fod yn anodd penderfynu a yw'r sgil-effaith o'r feddyginiaeth lysieuol
neu'ch therapi gwrth-ganser.

Dywedwch wrth eich tim clinigol bob amser am unrhyw feddyginiaethau llysieuol rydych
chi'n eu cymryd neu'n bwriadu eu cymryd, hyd yn oed os nad ydych chi'n siwr a yw'n
feddyginiaeth llysieuol. Mae angen iddyn nhw wybod am yr holl feddyginiaethau rydych
chi'n eu cymryd, p'un a ydyn nhw wedi eu rhagnodi ai peidio. Mae hyn er mwyn iddyn nhw
allu rhoi'r gofal gorau posibl i chi.

Stopio meddyginiaethau llysieuol cyn llawdriniaeth a therapi gwrth-ganser

Os ydych chi'n cymryd meddyginiaethau llysieuol ac nad ydych chi wedi dechrau eich
therapi gwrth-ganser eto, rydyn ni'n argymell eich bod chi’n dilyn y canlynol:

e dweud wrth eich tim clinigol am y meddyginiaethau llysieuol rydych chi'n eu cymryd
cyn gynted & phosibl (a chyn unrhyw lawdriniaeth frys).

e stopio cymryd meddyginiaethau llysieuol o leiaf pythefnos cyn llawdriniaeth wedi’i
chynllunio.

e stopio cymryd meddyginiaethau llysieuol cyn gynted ag y bo therapi gwrth-ganser
yn cael ei gynllunio.

e peidio & chymryd meddyginiaethau llysieuol yn ystod cylchoedd therapi gwrth-
ganser neu ar y dyddiau rhwng cylchoedd.

Ynglyn @ moddion homeopathi

Mae'r rhan fwyaf o foddion homeopathig wedi'u gwneud o echdyniadau planhigion neu
fwynau sydd wedi'u gwanhau lawer gwaith. Yn wahanol i feddyginiaethau llysieuol, mae
llawer o foddion homeopathig yn cynnwys ychydig, os o gwbl, o'r echdyniad gwreiddiol.

Fodd bynnag, gall rhai moddion homeopathig fod yn llai gwanedig (12c neu 24x, neu lai) a
gallan nhw gynnwys rhywfaint o'r darn planhigion neu fwynau gwreiddiol. Oherwydd hyn,
mae risg fach y byddant yn ymyrryd &'ch therapi gwrth-ganser neu'n achosi sgil-effeithiau

i chi.

Does dim tystiolaeth ddibynadwy bod homeopathi yn driniaeth effeithiol ar gyfer unrhyw
fath o ganser.

Dywedwch wrth eich tim clinigol bob amser am unrhyw gynhyrchion homeopathig rydych
chi'n eu cymryd neu'n bwriadu eu cymryd. Mae angen iddyn nhw wybod am yr holl
feddyginiaethau neu foddion rydych chi'n eu cymryd, p'un a ydyn nhw wedi eu rhagnodi ai
peidio. Mae hyn er mwyn iddyn nhw allu rhoi'r gofal gorau posibl i chi.

Adrodd sqil-effeithiau meddyginiaethau llysieuol

Rhowch wybod i'ch meddyg ar unwaith os ydych chi'n teimlo'n waeth neu'n sal tra
byddwch chi'n cymryd meddyginiaeth llysieuol.

Gallwch chi neu'ch meddyg roi gwybod am sgil-effeithiau i feddyginiaethau llysieuol neu
gonfensiynol gan ddefnyddio'r cynllun Cerdyn Melyn: https://yellowcard.mhra.gov.uk/.
Mae'n bwysig cynnwys cymaint o fanylion & phosibl pan fyddwch yn adrodd, yn
enwedig unrhyw enw brand neu fanylion gwneuthurwr.

@morth pellach Cerdyn Melyn

Mae'r dolenni isod yn cynnwys mwy o wybodaeth am feddyginiaethau llysieuol a thriniaeth canser:

Canser Macmillan World Cancer Memorial Sloan
Research UK Cancer Support Research Fund Kettering Cancer
UK Center

This leaflet is also available in English. Mae’r daflen hon hefyd ar gael yn Saesneg.

